
 

 
СОБРАНИЕ НА РЕПУБЛИКА МАКЕДОНИЈА 

 
Врз основа на членот 75, ставови 1 и 2 од Уставот на Република Македонија, 

претседателот на Република Македонија и претседателот на Собранието на Република 

Македонија издаваат 

 
УКАЗ ЗА ПРОГЛАСУВАЊЕ НА ЗАКОНОТ ЗА ИЗМЕНУВАЊЕ НА ЗАКОНОТ ЗА 

ТРГОВИЈА НА ЗЕЛЕНИ ПАЗАРИ 

 
Се прогласува Законот за изменување на Законот за трговија на зелени пазари, 

што  Собранието на  Република Македонија го  донесе  на  седницата одржана на  30 

јануари 2019 година. 

 
Бр. 08-708/1 Претседател 

30 јануари 2019 година на Република Македонија, 

Скопје  д-р Ѓорге Иванов, с.р. 

 
Претседател 

на Собранието на Република 

Македонија, 

м-р Талат Џафери, с.р. 

 
ЗАКОН ЗА ИЗМЕНУВАЊЕ НА ЗАКОНОТ ЗА ТРГОВИЈА НА ЗЕЛЕНИ ПАЗАРИ 

 
Член 1 

Во Законот за трговија на зелени пазари („Службен весник на Република Македонија“ 

број 11/18), членот 48 се менува и гласи: 

„(1) Подзаконските акти утврдени со овој закон ќе се донесат во рок од три месеци од 

денот на влегувањето во сила на овој закон. 

(2) Вршењето на јавните овластувања за упис во Регистар, издавање на легитимација, 

издавање на Решение за упис на промена во Регистар, издавање на Решение за одјавување 

на дејноста согласно со одредбите од овој закон ќе започнат да се применуваат од 1 

јануари 2020 година. 

(3) Комората е должна до 1 јануари 2020 година да го усогласи своето работење, 

организирање и функционирање согласно со одредбите од овој закон. 

(4) Рокот за воспоставување на Регистарот е веднаш по исполнување на условите од 

страна на Комората за вршење на јавните овластувања согласно со членот 32 од овој 

закон, но не повеќе од 30 април 2020 година. 

(5) Трговците на зелени пазари кои до денот на влегувањето во сила на овој закон 

вршат трговија на мало во тезги и пазари, се должни во рок од три месеци од денот на 

започнување на примената на вршењето на јавните овластувања од членот 31 од овој 

закон да го усогласат своето работење со одредбите од овој закон и да поднесат барање до 

Комората за издавање на легитимација. 

(6) Организаторите на зелените пазари и трговците на зелени пазари во Република 

Македонија се должни до 1 јануари 2020 година да го усогласат работењето согласно со 

одредбите од овој закон. 



 
 

(7) Трговците на зелени пазари кои нема да го усогласат своето работење со одредбите 

на овој закон, односно нема да постапат согласно со ставот (4) на овој член, нема да можат 

да вршат дејност трговија на мало во тезги и пазари. 

(8) Со денот на влегувањето во сила на овој закон престануваат да важат одредбите од 

членот 13 ставови (2), (3) и (4) и одредбите од членот 14 од Законот за трговија („Службен 

весник на  Република Македонија" број  16/2004, 128/2006, 63/2007, 88/2008, 159/2008, 

20/2009, 99/2009, 105/2009, 158/10, 36/11, 53/11, 148/13, 164/13, 104/15, 129/15 и 53/16).“. 

 
Член 2 

Овој закон влегува во сила со денот на објавувањето во „Службен весник на Република 

Македонија“. 

